
Hozirgi zamon qurilishida sopol ashyolar va buyumlar binolarning deyarli 

hamma qismlarida ishlatiladi. O‘zining chiroyliligi, boy estetik ko‘rinishi sababli 

sopol buyumlar binoning ichki va tashqi tomonlarini bezashda eng yaxshi pardozbop 

ashyo hisoblanadi. Sopol g‘ovak to‘ldiruvchilar yengil betonlar uchun asosiy xom 

ashyo hisoblanadi. Sanitar-texnik buyumlar va boshqa chinnidan qilingan buyumlar 

kundalik turmushda keng qo‘llaniladi. Sopol ashyolar to‘g‘risidagi fanga asos solgan 

va rivojlantirgan olimlar - A.I.Avgustinik, D.S.Belyankin, P.P.Budnikov, 

P.A.Zemyatchenskiy, M.I.Rogovoy va boshqalar hisoblanadi. Sopol buyumlar olish 

uchun asosiy xom ashyo sifatida giltuproq, diatomit, trepel kabi tog‘ jinslari 

ishlatiladi. Bulardan tashqari, toza oksidlar ishlatiladi. Giltuproqning xossalarini 

yaxshilash maqsadida har xil qo‘shimchalar qo‘llaniladi. Bularga plastilikni 

kamaytiradigan va oshiradigan, g‘ovak hosil qiladigan, erish haroratini 

pasaytiradigan qo‘shimchalar kiradi. 

Giltuproqlar tarkibida dala shpati bo‘lgan tog‘ jinslarining yemirilishi natijasida 

hosil bo‘lgan. Kimyoviy tarkibiga ko‘ra giltuproqlar suvli alyumosilikatlar bo‘lib, 

quyidagi umumiy formula bilan ifodalanadi nAl2O3mSiO2pN2O.  

Kaolinit - Al2O32SiO22N2O - zarrachalarining o‘lchami 0,01 mm dan kichik 

bo‘lib qizdirganda tarkibidagi suv tez ajraladi. Kaolinitli giltuproqlardan sopol massa 

tayyorlashda kam suv talab qilinadi, ulardan tayyorlangan buyumlarni quritish oson, 

pishirish davomidagi kichrayishi kam, pishirilgan buyumlarning rangi oq bo‘ladi. 

Tarkibi asosan kaolinit mineralidan iborat bo‘lgan giltuproq kaolin deb ataladi. 

Giltuproq tarkibida kaolinitdan tashqari montmorillonit - Al2O34SiO2nN2O, g‘alluzit 

- Al2O32SiO24N2O, beydellit Al2O3 3SiO2nN2O, gidroslyuda kabi minerallar bor. 

Giltuproq zarrachalarining o‘lchami 0,005 mm dan kichik bo‘lib, uning mayinligi 

plastiklik va boshqa xossalariga ta’sir qiladi. Yuqori plastik giltuproqlarda 

o‘lchamlari 0,005 mm dan kichik bo‘lgan zarrachalarning miqdori 80-90% ga yetadi. 

Sinov tajriba ishlarida Baxmal tumanidagi giltuproq va sanoat chiqindilari 

asosida pardazbop plitkalari ishlab chiqarish uchun tarkibni tanlash va ularning fizik-

mexanik xossalari o‘rganildi.  

Hozirgi kunda asosiy maqsadi ekologik muammolarni hal etish va ular asosida 

yangi turdagi qurilish materiallari olishga erishishga qaratilgan.  

 
1-rasm. Shisha chiqindilari 25% va 30% massa ulishiga nibatan tayyorlangan 

na’munalar 

O‘zbekistonda yiliga katta miqdorda qattiq shahar xo‘jaligi chiqindilari 

uyumlarda yig‘ilib qolmoqda. Shahar xo‘jaligi chiqindilariga eski binolarni 

buzishdan, yo‘l qoplamalaridan, avtoshinalardan, yaroqsiz rezina va 

plastmassalardan, qog‘oz makulaturasidan, texnogen chiqindilaridan, shisha 

siniqlaridan va boshqa qurilish materiallaridan hosil bo‘ladigan chiqindilar kiradi. 

Keramik g’isht va pardozbob plitkalari ishlab chiqarish uchun yaroqli bo’lgan 

Baxmal tumani gil tuprog’idan namuna olib birinchi bo’lib giltuproqning kimyoviy 

tarkibini o’rgangan holda uning tarkibiga mustahkamligini oshirish uchun sanoat 

chiqindisi bo’lgan shishani maydalab qo’shildi. Bizga ma’lumki hozirgi kunda sanoat 

chiqindilari ko’payib borayotgan bir paytda ularni qayta ishlashga utlizatsiya qilishga 

bo’lgan talab ham ortib bormoqda. Shuning uchun sanoat chiqindisi bo’lgan shishani 

qayta ishlash hamda tayyorlanayotgan namunada mustahkamligini oshirish 

maqsadida shishani maydalab qo’shildi. 

1-jadval 

Baxmal tumanidagi giltuproqning xom-ashyoning kimyoviy tarkibi 
Xomashyo 

turi 

Jami

% 
SiO2 Al2O3 TiO2 Fe2O3 CaO MgO SO3 Na2O K2O 

Na2O+ 

K2O 

Tarkibi % 

Giltuproq 100 59,98 13,92 0,3 6,09 7,51 7,32 0,29 1,53 2,94 - 

Shisha 

maydasi 

100 72,38 0,3 - 0,12 9,96 0,11 0,2 - - 16,93 

Sinov laboratoriyada shishani maydalab uni 0.2 mm li elakdan elab olindi 

so’ngra namunalar uchun kerakli bo’lgan xom ashyolarimizni elektron tarozida tortib 

olindi va quyidagicha namunalar tayyorlandi.  

Birinchi namunani giltuproqning o’zidan qo’shimcha qo’shmasdan qo’yildi. 

Buning uchun 1400 gr. giltuproq 380 gr. suv bilan qorishtirib namuna tayyorlandi. 

Qolgan namunalarda shisha maydasi % miqdorida qo’shib borildi 2-jadvalda 

ko’rsatilgan. 

2-jadval 

Xom ashyo materiallarining tarkibi 
№ Giltuproq 

gr. % 

Shisha maydasi 

gr. % 

Suv 

ml.  

1 1400 - 380 

2 1260 10 380 

3 1190 15 380 

4 1120 20 380 

5 1050 25 380 

6 980 30 380 

Olingan natija shuni ko’rsatdiki, tayyorlagan namunalarimni ikki kundan keyin 

qoliplardan yechib olib quritish pechi quritgichga qo’yildi. Quritish pechida 100 0C 

haroratda quritilib olindi. Quritib olgan namunalarimni ko’zdan kechirgan holda 

keyin pishirish uchun laboratoriya sharoitidagi pishirish pechiga 1000 0C da 

pishirishga qo’yildi. Pishirib olingan namunalarni fizik-mexanik xossalarini aniqlash 

uchun egilishga va siqilishga bo’lgan mustahkamliklarini aniqlash uchun gidravlik 

press yordamida aniqlab olindi va quydagicha natijalar aniqlandi. 

3-jadval 

Keramik plitkalarning egilishga va siqilishga mustahkamligi ta’siri  
№ Egilishga bo’lgan mustahkamligi, kg/sm2  Siqilishga bo’lgan mustahkamlik, kg/sm2 

1 23.5 87 

2 37.5 86 

3 45 94 

4 45.2 156 

5 49.7 219 

6 65.4 250 

2-rasm. Tayyorlagan namunalarni sinash natijalari asosida tuzilgan qo’shimchaning 

keramik g’ishtiga egilishga va siqilishga mustahkamligi ta’siri grafiklari keltirilgan 

Laboratoriya sinovlaridan olingan natijalar, sinov uchun ajratilgan xom-

ashyolardan yuqori sifatli, tabiiy xom-ashyo sarfini 40-45% gacha kamaytirish 

mumkin bo‘lgan maxsulotlar tayyorlash imkonini borligini ko‘rsatmoqda. 

Laboratoriya sinov natijalaridan olingan ma’lumotlarga asoslanib keramik 

materialdan sayding birikmali tizim uchun fasadbop, atmosfera sharoitiga chidamli, 

iqtisodiy samarali mahsulot ishlab chiqarish imkoni bor. Mahsulotni ishlab chiqarish 

uchun texnologik jarayonga o‘zgartirish kiritish shart emas, faqat maxsulotni 

qoliplash munshtugi almashtirilishi kifoya (3-rasm). 

 
3-rasm. Keramik materialdan sayding birikmali tizim uchun  

fasadbop material 

Xulosa qilib aytganda, Baxmal tumanidagi faol qo‘shilma sifatida mineral 

moddalar va sanoat chiqindilari asosida yo‘lak plitkalari va pardozbop keramik 

plitkalarni ishlab chiqarish uchun tarkibni tanlash va ularning fizik-mexanik 

xossalarini o‘rganish hamda ularning mustahkamlik parametrlarini oshirish uchun 

maydalangan shisha chiqindisi bilan mustahkamlikni oshirishga erishildi.  

